
 Annotatsiya. Bizga ma’lumki, yo‘llar tuman, shahar, davlatning muhim 

transport tarmoqlaridan biridir. Yo‘llar zarur tovarlarni import qilish va davlat ichida 

ishlab chiqarilgan buyum yoki boshqalarni eksport qilish uchun zarurdir.  

Kalit so‘zlar. Qoplama, yaxshi iqtisodiyot, iqlim, gorizontal, vertikal, standartlar, 

asos, armatura,po‘lat to‘rlar. 

 

Аннотация. Как мы знаем, дороги являются одной из важнейших 

транспортных сетей района, города, государства. Дороги необходимы для 

импорта необходимых товаров и экспорта товаров или других товаров, 

произведенных внутри государства.  

Ключевые слова. Покрытие, хорошая экономичность, климат, 

горизонтальный, вертикальный, стандарты, основание,арматура, стальные 

сетки. 

 

Annotation. As we know, roads are one of the most important transport networks 

of the district, city, and state. Roads are necessary for the import of necessary goods 

and the export of goods or other goods produced within the State.  

Keywords. Coating, good economy, climate, horizontal, vertical, standards, 

base,reinforcement, steel mesh. 

 

        Avtomobil yo‘llari bo‘lmasa, yaxshi iqtisodiyot ham bo‘lmaydi. Ammo bu yo‘llar 

bilan bog‘liq yagona muammo emas. Yo‘l tashkilotlarining asosiy bosh muammolari 

yog‘ingarchilik, harorat o‘zgarishi, transport vositalarining doimiy yuklanishi kabi 

tashqi omillar ta'siriga yo‘l qoplamasining bardoshliligini oshirishdir. Bundan tashqari, 

og‘ir yuk transporti asfaltbeton qoplamaga salbiy ta'sir ko‘rsatadi. Hozirgi vaqtda 

butun dunyoda yo‘l qurilishida, yo‘l qoplamalarini qurish, ishlab chiqarish bo‘yicha 

turli xil ishlab chiqilgan texnologiyalar mavjud. O‘zbekiston 4 ta iqlim zonasiga 

ajratilgan, ya'ni harorat farqlari juda yuqori. Ko‘p yo‘llar uzoq vaqt davomida bunday 

harorat yukiga bardosh bera olmaydi. Yo‘l bardosh bergan taqdirda ham, 1 yildan so‘ng 

yaroqsiz holga kelib qolishi hech gap emas. Bundan tashqari, yo‘l xizmati qoniqarsiz 

holat tufayli standartlarga javob bermasligini tan olish kerak. Turli haroratlarda vertikal 

va gorizontal kuchlarning ta'siri ostida qoplamaning mustahkamligi va barqarorligi 

pasayadi. Bunga asfalt-beton qoplamaning bahorda egiluvchanligi, qoplamaning 

nisbatan qattiq holati va yo‘l poyi  tuproqning namlanishi tufayli sodir bo‘ladi. Qishda, 

asosning notekis shishishi va yoriqlar hosil bo‘lishi bilan qoplamalarning 

deformatsiyasi xosil bo‘ladi. Yo‘l yuzasida g‘ildirak izi, chuqur va boshqa 

nosimmetrikliklar mavjudligi haydovchining transport vositasining trayektoriyasi va 

boshqaruvi ustidan nazoratni yo‘qotishiga olib kelishi mumkin. Yo‘l yuzasidagi katta 

chuqurlar transport vositalarining texnik xolatiga jiddiy shikast yetkazishi mumkin. 

Kuz – qish davrida yoriqlar sabab, nisbiy cho‘zilish pasayganda va qatlamlarning 

qisqarishi ortadi, xaroratning oshishi muzlagan gruntlarning bug‘lanishi sabab 

ko‘pchishlar xosil bo‘ladi. Yo‘l qoplamasini himoya qilishning eng qadimgi 

usullaridan biri po‘lat armaturadan foydalanishdir.  

1950-yillarning boshlarida paydo bo‘lgan bu g‘oya issiq asfalt aralashmasi 

siqilganda qattiq va cho‘zilganda zaif bo‘ladi degan umumiy tushunchaga asoslangan 

edi, po‘lat armatura esa surilish kuchlanishiga kerakli qarshilik ko‘rsatishi mumkin edi. 

Bugungi kunda ushbu texnologiyadan foydalangan holda  

setka ishlatiladi. (rasm.1) Bu to‘r ikki aylanmali po‘lat simlarlardan iborat. Tekislovchi 

qatlam yotqizilmasdan ta'mirlanadigan yo‘l uchastkalarida, sim to‘r yo‘lning tekis 

qismlarida eski qoplamaga yotqiziladi. Bunda sim to‘rlar gorizontal kuch va 

deformatsiyalarni o‘ziga qabul qiladi, shu orqali, eski qoplamalarda mavjud 

yoriqlarning yangi yotqizilgan yo‘l qoplamalariga tarqalishini oldini oladi.  

1-rasm.  

Amalda, asosdagi kuchlanishlarni qayta taqsimlashning ta'siri bir necha bor 

avtomobil g‘ildiraklari ostida shakllanishi va botqoqli joylarda ko‘tarma yon 

bag‘irlarining cho‘kishi bilan tasdiqlanadi. Deformatsiyalar paytida qatlam ishga 

tushadi, vertikal yukning bir qismini o‘ziga oladi, shu bilan uni asosdan olib  kuchlarni 

qayta taqsimlaydi. Kuchlarlarning qayta taqsimlanishi botqoqlik va botqoqli joylarda 

ko‘tarmaning cho‘kishini sezilarli darajada kamaytirihiga olib keladi.  

Ma'lumki, donador materiallarning o‘ziga xos xususiyati, ularning ta’sir 

zonasida tuproq yuzasida vertikal bosimdan kuchlanishlarini yaratish qobiliyatidir. Shu 

munosabat bilan, "xavfli" kuchlarni kamaytirish uchun, bizning fikrimizcha, qattiq 

tugunli va yuqori elastik modulga ega bo‘lgan SD-20, SD-30, SD-40 tekis polipropilen 

geosetkalari bilan donador materialni (sheben) mustahkamlash tavsiya etiladi. Sheben 

sim to‘r ustiga yotqizilganda, u to‘rlarga tiqilib qoladi va siljishga qarshi kuch hosil 

bo‘ladi.  

Agar mavjud yoriqlari ustiga yangi qatlam yoki qoplama yotqizilgan bo‘lsa, 

unda buzilishlar qisqa vaqt ichida yangi yuzaga etib boradi. To‘r mavjud yoriqlar 

tufayli yuzaga keladigan gorizontal kuchlanishlarni yutish va transport ta'sirida yangi 

qoplamaning ishlash muddatini uzaytirishga yordam beradi.  

Natijada, to‘rni qabul qilish, yirik donali materialning pastki qatlamlarga kirib 

borishini deyarli yo‘q qiladi, umumiy elastiklik moduli va yo‘l tuzilishining umumiy 

deformatsiya moduli oshadi, yo‘l konstruktsiyasining yuk ko‘tarish qobiliyati 2-2, 5 

baravar oshadi. An'anaviy asosda va yo‘l to‘shamalarining ishlash muddati bilan 

taqqoslaganda, to‘r bilan mustahkamlangan yo‘l to‘shamalarining ishlash muddati 40-

60% ga uzaytiriladi.  

